
Name of School : PLK TANG YUK TIEN COLLEGE 

学校名称 : 保良局董玉娣中学 

Name of Play 剧名 : 囚 逃 

Script writer 剧作者 : 何家恒 (导师)、黎学锨 (同学)、叶梓源 (同学)、吴美兰 (同学) 

 
 Synopsis 故事大纲 :  
 

闭上眼，再张开，他死了。 

她成为了杀人凶手 。 

现在她需要独自面对一切的指责．．．．表面上。  

她并不是孤身一人。 

一个温婉可怜的躯壳，存在着四个灵魂。  

她，眼神流露着水汪汪的无知．．．．．． 

不，她的眼内只有真相。 

她放空的眼眸，诉说了他无尽的迷惘…… 

他，只好站起来，手执利刃，狠狠地捅过去。  

这是一个自我救赎的故事。 

Scene 1 
 
（Light up） 

（在一间大屋里，琳坐在地上，刚刚回神，另一边琳琳很害怕的样子，坐在地上瑟缩一角，Edward
则依在另一边的墙边站起来挥动酒樽） 

（三人沉默） 

琳 : 爸爸......爸爸......(害怕，看见自己沾满血的一对手) 

琳 : (走上台上拍枱) 发生咗啲咩事呀？ 

琳： 琳琳，知唔知发生咗咩事？（行近琳琳） 

Y： (望一眼琳，低头) 

琳： (行近 Edward) 

琳： 究竟发生左咩事呀？ 

E： (不屑回答) 

琳： 点解会搞成咁架……爸爸佢系咪死左啦﹖ 

Y： 死咗…… 

E： 哈！乜条老嘢终于与世长辞啦？ 

琳： 你系咪知道啲嘢﹖你快啲讲呀！ 

E： 喂，呢度系妳大小姐打骰架嘛，连妳都唔知我又点会知先得架？ 

琳： 我真系咩都唔知呀。琳琳你真系唔知发生咩事咩？发生左咩事呀？ 

琳： 咁宜家点算呀......个个都唔知！ 

Y : 唔好打琳琳，琳琳应承你以后会乖㗎。 

(Q 就在琳崩溃之际入，手执三人的档案，把档案拍打在枱上，发出巨响) 

(三人立时止住) 

Q： 全部人都要讲！ 

Scene 2 
 
（在 Q 的威严之下，三人稍为冷静） 
Q： 我嘅目的好简单，就只系想查清楚头先发生咗啲咩事。我习惯一开始唔会谂定任何假

设，但系我份人就比较疑心重，所以希望你地全部都合作啲。我只系想知道，真相。 
Q： 咁你可唔可以话俾我知，头先究竟发生咩事？ 

Q ： 王静琳，我系问紧你，头先发生左咩事？ 

琳： 头先？头先爸爸佢啱啱放工返嚟，佢又饮醉咗，摊咗系度，跟住……佢同我讲咗啲

嘢……（皱眉） 
Q： 佢同你讲咗啲咩？ 

琳： 话佢返工几辛苦啰…… 

Q： 跟住呢？ 

琳： 跟住？我就返咗房啦…… 

Q： 再之后﹖ 

琳： ……就见到爸爸郁都唔郁，瞓咗喺滩血上面…… 

Q： 咁中间发生过咩事？ 

琳： 中间？ 

Q： 系，由佢讲完做嘢有几辛苦至到瞓咗喺滩血度。 

琳： 我记得…… 

Q： 你想清楚啲，中间有冇人入过你地屋企？ 

琳： （不回应） 

Q： 你地屋企系案发现场，真系一直得你地两个系到？你谂真啲？ 

琳： 我真系唔知呀！ 

Q： （看到）妳两只手…… 

琳： （看）手…… 

Q： 发生咩事？咁多伤痕嘅 

琳： 我唔清楚呀，可能前几日自己整亲，但系爸爸……佢每次见到啲都会过嚟问我有冇事，

帮我搽药膏…… 
Q： 你啲伤痕真系自己整亲嘅？ 

琳： 我估系…… 

Q： 到底系﹖定系妳估系？ 

琳： 我唔知呀…… 

Q： 到底发生咗咩事，宜家死咗人。 

琳： …… 

Q： （在打开另一个档案） 

Q： 琳琳。 

(琳琳抱着膝坐在房内一旁) 

(Q 搬椅子到 Y 旁，将公仔放上去) 

Q： 你系咪琳琳呀？ 

Q： 佢叫咩名呀？ 

Y : 琪琪 

Q : 佢都几得意喎！你记不记得头先发生过咩事？ 

Y : 琳琳唔知呀，真系唔知呀。 

Q : 咁你今日做过啲咩？  

Y： ……（摇头）今日……爸爸好唔开心，爸爸系咁喊，对住琳琳系咁喊……琳琳知道自己

唔乖唔听话……爸爸唔好唔开心啦…… 
Q： 妳做咗啲咩令佢唔开心？ 

Y： 冇呀琳琳想揽住爸爸，叫爸爸唔好唔开心，冇呀真系冇呀 

Q： 之后呢？ 

Y： 爸爸话琳琳之后都唔系到住啦，将啲野揼晒出门口，琳琳执返，爸爸又揼出去，琳琳又

执返， 
Q： 佢是不是要赶妳走？ 

Y： 唔好呀… 

（重新把身体蜷缩起来） 

Q： 咁之后呢？妳地是不是有争执？ 

Y： 冇呀…… 

Q： 甚至会唔会系妳地打起上嚟？ 

Y： 冇呀……琳琳唔会打爸爸……唔会打爸爸……（抓狂） 

Q : 妹妹你冷静啲先。 




